
 Tuuli Miettunen, oovdânpyehtee, vt. ovdedemhovdâ, sämikielâliih já 
kulttuurmiäldásiih palvâlusah 

 Sara Keränen, čuákkim čällee, kielâpargee 

 Anna Lumikivi, kielâpargee 

Tuulhah:  Tiina Sanila-Aikio, Oula Järvensivu, Riitta Orti-Berg, Anna Morottaja 

 

  

1§ Čuákkim lavâlâšvuotâ já meridemváldálâšvuotâ 

 
142  § Toimâorgaan meridemvyevih  
 
Toimâorgaan puáhtá kieđâvuššâđ ääši eidusii čuákkimistis, mast 
čuákkim uásálisteeh láá mieldi čuákkimsaajeest. Eidusii čuákkimist 
pyehtih kevttiđ šleđgâlii äššihaldâšem- teikâ jienâstemvuáháduv. 
Muulsâiävtulávt pyehtih čuákkimistiđ šleđgâlii toimâmpirrâsist, moos 
uásiväldeeh uásálisteh šleđgâlii ohtâvuođáin (šleđgâlâš čuákkim). 
Toimâorgaan puáhtá meiddei toohâđ miärádâsâid kiddâdum šleđgâlii 
meridemmonâttâlmist ovdil čuákkim  

(šleđgâlâš meridemmonâttâllâm). Kuávlustivrâ teikâ virgehaldâšeijee, 
kiäm tot lii nomâttâm, västid, ete teknisiih piergâseh, vuáháduvah já 
tiätujotolâhohtâvuođah, maid šleđgâlii čuákkimáid já šleđgâlii 
meridemmonâttâlmân taarbâš, láá ääigitásásiih já tiätutorvoliih 
vuovijn, maid laavah väätih. 

 
143  § Šleđgâlâš čuákkim  

 
Toimâorgaan puáhtá čuákkimistiđ šleđgâlávt. Kiddâdum šleđgâlii 
čuákkimân puáhtá uásálistiđ tuše taggaar saajeest, mast syeligâsâst 
toollâmnáál tiäđuid já čuákkim savâstâlmijd iä pyevti ulguupiäláliih 
kuullâđ ige uáiniđ.  

 
 

145  § Čuákkimäigi já -saje  
 

Toimâorgaan meerrid čuákkimijdis ääigi já saje. Čuákkim tuálloo 
meiddei, jis saavâjođetteijee ana čuákkim taarbâšlâžžân teikâ 
eenâbloho toimâorgaan jesânijn taha saavâjođetteijei iävtuttâs 
čuákkimistmist almottum ääši kieđâvuššâm tiet. Talle saavâjođetteijee 
meerrid čuákkimääigi. Saavâjođetteijee puáhtá agâstâllum suujâst 
maassâdkeessiđ čuákkim. 

 
146  § Čuákkimpovdiittâs  

Čuákkimpovdiittâs addel saavâjođetteijee teikâ jis sun lii iästulâš te 
värisaavâjođetteijee. Čuákkimpovdiittâsâst kalga almottiđ čuákkim 
ääigi já saje sehe aašijd, moh láá kieđâvuššâmnáál. 
Čuákkimpovdiittâsâst kalga muštâliđ, maid toimâorgaan 
meridemvuovijd mon-uv ääši peht kyerih. Jis ääši kieđâvušeh šleđgâlii 
meridemmonâttâlmist, kalga povdiittâsâst almottiđ, mon räi ääši kalga 
kieđâvuššâđ šleđgâlávt. Äššilisto, mii siskeeld čielgim aašijn, moh láá 
kieđâvuššâmnáál já iävtuttâsâid toimâorgaan miärádâssân, 
vuolgâttuvvoo čuákkimpovdiittâs mieldi. Eromâš suujâst äššilisto teikâ 
ovtâskâs ääši čielgim já miärádâsiävtuttâs pyehtih vuolgâttiđ 
maŋeláá. Äššilisto lahtosijd já miäldusmateriaal vuolgâtteh äššilisto 
fáárust kuorâttâllâm mield, ko árvuštâleh toimâorgaan jesânij tiäđu-
uážžumtáárbuid. Jis äššilistoost, lahtosijn teikâ miäldusmateriaalist 
láá tiäđuh, maid kalga toollâđ syeligâsâst, äššiliiston čálloo tiätu 
syeligâsâsttolâmist.  
 

Čuákkimpovdiittâs vuolgâttuvvoo jesânáid já iärásáid, kiäin lii 
mieldiorroomvuoigâdvuotâ teikâ -kenigâsvuotâ, vuovijn, mon 
toimâorgaan meerrid. Sämikielâ lävdikode čuákkimpovdiittâsah já 
äššilistoh vuolgâttuvvojeh suomâkielân já sämikieláid. 

 
147  § Šleđgâlâš čuákkimpovdiittâs  
 

Čuákkimpovdiittâs, äššilisto, lahtosijd já miäldusmateriaal pyehtih 
vuolgâttiđ šleđgâlávt. Talle kuávlustivrâ teikâ virgehaldâšeijee, kiäm 
tot lii nomâttâm, västid tast, ete teknisiih piergâseh, vuáháduvah já 
tiätujotolâhohtâvuođah, maid taas taarbâš, láá kevttimnáál. 

Laahâ pyereestvaijeemkuávlust 108 § 2-3 mom: Eres toimâorgaan ko 
kuávluváldustivrâ lii meridemváldálâš, ko paijeel peeli jesânijn láá 
mieldi. Mieldi orroon annojeh meiddei toh toimâorgaan jesâneh, kiäh 
uásálisteh čuákkimân šleđgâlávt.  

 

Iävtuttâs: Saavâjođetteijee paahud mieldi orroid sehe čuákkim lavâlâšvuođâ já 
meridemváldálâšvuođâ. 

 

Miärádâs: 

 

2§ Pevdikirje tärhisteijee valjim 

 

Laapi pyereestvaijeemkuávlu haldâttâhnjuolgâdâs 166 § mield 
pevdikirje tolâmist já siskáldâsâst västid toimâorgaan 

saavâjođetteijee. Jis saavâjođetteijee já pevdikirjetuállee iävá lah 
siämmáá uáivilist čuákkim joođoost, čálloo pevdikirje saavâjođetteijee 
uáinu mieldi. Pevdikirje vuáláčáálá saavâjođetteijee já nannee 
pevdikirjetuállee. Pevdikirje tärhisteh vuovijn, mon toimâorgaan lii 
meridâm. Pevdikirje pyehtih vuáláčäälliđ já tärhistiđ šleđgâlávt.  
 
Sämikielâ stivrimjuávkun väljejeh oovtâ pevdikirjetärhisteijee.  

 

Iävtuttâs:  Sämikielâ stivrimjuávkku väljee pevdikirjetärhisteijee. 

 

Miärádâs: 

 

3§ Pargo-oornig tuhhiittem 

 

1§ Čuákkim lavâlâšvuotâ já meridemváldálâšvuotâ 

2§ Pevdikirje tärhisteijee valjim  

3§ Pargo-oornig tuhhiittem  

4§ Raavâ sämikielâ škovliittâsâin 

5§ Säämi kielâlaavâ 31 § miäldásii statâtorjuu uuccâm ihán 2023 

6§ Kejâstâh sämikielâláid já kulttuurmiäldásáid palvâlussáid já 
palvâlussáid oovdedmân  

7§ Eres ääših 

8§ Čuákkim lopâttem 

 

Iävtuttâs:  Sämikielâ stivrimjuávkku tuhhit äššilisto miäldásii pargo-oornig. 

 

Miärádâs: 

 

4§ Raavâ sämikielâ škovliittâsâin 

 

Tuávááš 

Tuuli Miettunen, vt. ovdedemhovdâ, sämikielâliih já kulttuurmiäldásiih palvâlusah  

 

Säämi kielâlaavâ (1086/2003) 25§ mield Laapi pyereestvaijeemkuávlu palvâlusâst 
leijee pargei, kiän virgekuávlust uási lii sämmilij päikkikuávlust, sehe Palgâsij 
ovtâstus pargoviehân pargei puáhtá mieđettiđ pálhálii virgeriijâ tâi pargoin 
luovâsmittem virgepargoi hoittám várás tarbâšlii sämikielâ tááiđu haahâm várás, jis 
suu palvâlemkoskâvuotâ taan pargoadeleijee palvâlusâst lii pištám ucemustáá ive. 
Statârääđi asâttâssáin puáhtá adeliđ njuolgâdusâid eres virgeriijâ tâi pargoost 
luovâsmittem iävtuin. Virgerijjâmiärádâsân tâi pargoost luovâsmitmân kyeskee 
miärádâs iähtun puáhtá asâttiđ, ete palvâlusâst leijee pargee taha virgeomâháin 
kirjálii sopâmuš, mon mield sun parga virgeomâháá palvâlusâst sämmilij 
päikkikuávlust virgeriijâ tâi pargoost luovâsmittem nuuhâm maŋa tiätu ääigi, mii ij 
uážu leđe kuhheeb ko ohtâ ihe. Sopâmušân puáhtá väldiđ miärádâs tast, ete 
palvâlusâst leijee máksá virgeomâhâžân, jis sun ciälkká jieijâs luovâs soppum ääigi 
siste tâi jis sun ciälkkoo luovâs suu jieijâs tovâttem eres suujâ ko puácuvuođâ tiet, 
enâmustáá kielâškovliittâsâst njuolgâ šoddâm koloid västideijee sopâmušsááhu. 

 

Laapi pyereestvaijeemkuávlu kieldâin ij lah lamaš ohtâlâs vuáválâšvuotâ säämi 
kielâlaavâ 25§ miäldásii virgeriijâ ucâmist já mieđeetmist. Laapi 
pyereestvaijeemkuávlust lii tárbu rähtiđ ohtâlâs ravvuu säämi kielâlaavâ miäldásii 
virgeriijâ uuccâm já mieđettem várás. Raavâ lii Laapi pyereestvaijeemkuávlu 
škovliittâsravvuu uási. Ravvust miäruštâllojeh toh almoliih prinsiipeh já 
monâttâllâmvyevih, maid čuávuh säämi kielâlaavâ 25§ heiviitmist Laapi 
pyereestvaijeemkuávlust. Heiviittem stivrejeh lasseen ihásávt nonnimnáál Laapi 
pyereestvaijeemkuávlu budjetarvâlus sehe riehtiministeriö säämi kielâlaavâ 31§ 
vuáđuld mieđettem statâtorjuu meeri. Sämikielâ lävdikodde puáhtá ihásávt laavâ 
pyereestvaijeemkuávlust (611/2021) 33§ miäldásii muštâlus já sämikielâ máttááttâs 
fällee oppâlájádâsâi ihásii máttááttâsfalâlduv vuáđuld adeliđ laseravvuid ravvuu 
heiviitmân.  

 

Labdoseh:  Sämikielâi škovliittâsah -raavâ  

 

Iävtuttâs:  Sämikielâ stivrimjuávkku iävtut, ete labdosin leijee sämikielâi 
škovliittâsah -raavâ tuhhiittuvvoo Laapi pyereestvaijeemkuávlu 
škovliittâsravvuu uássin.  

 

Miärádâs: 

 

5§ Säämi kielâlaavâ 31 § miäldásii statâtorjuu uuccâm ihán 2023 

Tuávááš 

Tuuli Miettunen, vt. ovdedemhovdâ, sämikielâliih já kulttuurmiäldásiih palvâlusah  

 

Säämi kielâlaavâ 31 § mield staatâ budjetarvâlusân kalga väldiđ meriruuđâ 
statâtorjuid pyereestvaijeemkuávloid, kieldáid, servikuddijd, sämmilij päikkikuávlu 
palgâsáid sehe 18 §:st uáivildum priivaat tuáimeid taan laavâ heiviitmist šaddee 
eromâš lasekoloi luávdimân. Ive 2023 statâtoorjâ lii uuccâmnáál ääigist 1-31.4.2023. 
Staatâ budjetarvâlusâst säämi kielâlaavâ 31§ miäldásii statâtorjuu meeri ihán 2023 lii 
ohtsis 290 000 eurod. Statâtorjuu meeri lii 140 000 eurod stuárráb ko ive 2022.  

 

Statâtorjui ulmen lii ovdediđ säämi kielâlaavâ olášum luávdimáin laavâ heiviitmist 
šaddee eromâš lasekoloid. Torjuu puáhtá mieđettiđ ei. čuávuváid olesvuođáid: 
jurgâlem- já tulkkumkoloh (m. almostittemtoimâ), tieđettem, škovlim já kielâuápui 
áigásiih sajasâškoloh, sehe säämi kielâlaavâ heiviittem oovdedmân vuoigâdittee 
koloh. 

 

Ive 2022 Laapi pyereestvaijeemkuávlu uusâi säämi kielâlaavâ 31§ miäldásii 
statâtorjuu säämi kielâpargei toimâm pilotistmân pargei pälkkikolloon já jurgâlem- já 
tulkkumkoloid. Ive 2023 Laapi pyereestvaijeemkuávlu lii algâttâm tooimâs já kieldâi 
sosiaal- já tiervâsvuotâsyergi pargeeh láá sirdum pyereestvaijeemkuávlu pargen. 
Säämi kielâlaavâ 25§ mield Laapi pyereestvaijeemkuávlu pargoviehân kullee pargei 
puáhtá mieđettiđ pálhálii virgeriijâ tâi pargoin luovâsmittem virgepargoi hoittám várás 
tarbâšlii sämikielâ tááiđu haahâm várás, jis suu palvâlemkoskâvuotâ taan 
pargoadeleijee palvâlusâst lii pištám ucemustáá ive.  

 

Máttááttâs- já kulttuurministeriö lii meridâm ruttâdiđ Oulu ollâopâttuv já Laapi 
áámmátollâškoovlâi jođettem haavâid, moiguin škovliitteh sämikielâlii sosiaal- já 
tiervâsvuotâsyergi pargovievâ já ovdedeh sosiaal- já tiervâsvuotâpalvâlusâin tarbâšlii 
sämikulttuur mättim. Haavâi olášuttemäigi lii 2023-2026 já tai ruttâdem lii ohtsis 
kyehti miljovn eurod. Haavâi ääigi sosiaal- já tiervâsvuotâsyergi pargeid čujottum 
sämikielâ škovliittâsah šaddeh lasaniđ koskâpuddâsávt. Škovliittâsah uárnejuvvojeh 
mudoi mield tavesämi-, anarâš- já nuorttâlâškielâin. 

 

Kieldâin ive pištee sämikielâ uáppoid uásálistee sosiaal- já tiervâsvuotâsyergi pargei 
sajasâškoloh láá lamaš s. 30 000 - 40 000 e per pargee.  

 

Iävtuttâs: Sämikielâ stivrimjuávkku iävtut kuávluhaldâttâsân, ete 

1. Laapi pyereestvaijeemkuávlu ocá säämi kielâlaavâ 31§ miäldásii 

statâtorjuu ihán 2023 ohtsis 220 000 eurod, mast 200 000 eurod säämi 

kielâlaavâ 25§ miäldásâš sajasâškoloid já 20 000 eurod jurgâlem- já 

tulkkumkoloid.  

 

Miärádâs: 

 
 
 
6§ Kejâstâh sämikielâláid já kulttuurmiäldásáid palvâlussáid já palvâlussáid 
oovdedmân  

Sämikielâlij já kulttuurmiäldásij palvâlusâi vt. ovdedemhovdâ Tuuli Miettunen 
oovdânpuáhtá sämikielâlij já kulttuurmiäldásij palvâlusâi já palvâlusâi ovdedem tile.  

 

Iävtuttâs:  Sämikielâ stivrimjuávkku merkkee sämikielâlij já kulttuurmiäldásij 
palvâlusâi ovdedem kejâstuv tiättun. 

Miärádâs: 

 
 
7§ Eres ääših 

 

7§ Čuákkim lopâttem 

 

Iävtuttâs:  Saavâjođetteijee looppât čuákkim.  

 

Miärádâs: 

 

Lahtoseh Raavâ sämikielâ škovliittâsâin 

Jyehim 

Tiättun 

 


